
	1. Հայաստանի Հանրապետությունում Էլեկտրոնային ծառայությունների ներդրման քաղաքականության տեսանկյունից սկզբունքորեն անընդունելի պետք Է համարել Տեղեկանք ստանալու նպատակով Էլեկտրոնային դիմումի ներկայացման համար լրացուցիչ ծառայության վճարի սահմանումը այն պարագայում, երբ թղթային տարբերակով նույն գործառույթի իրականացման համար նման վճար չի սահմանվում: Միջազգային փորձը ցույց Է տալիս, որ պետությունները խրախուսում են Էլեկտրոնային ծառայությունների օգտագործումը՝ կրճատելու համար ծախսերն ու վարչարարությունը: Հենց այս տրամաբանությամբ են ՀՀ-ում ներդրվել պետական Էլեկտրոնային համակարգերն ու ծառայությունները: Ուստի գտնում ենք, որ քաղաքականության տեսանկյունից սխալ Է Էլեկտրոնային եղանակով Տեղեկանքի ստացման համար դիմումատուից պահանջել լրացուցիչ վճար, որը կսահմափակի Էլեկտրոնային ծառայությունների մատչելիությունը և կիրառումը: Էլեկտրոնային եղանակով Տեղեկանքի ստացման համար սահմանվող վճարը պետք Է առնվազն հավասար լինի, եթե ոչ պակաս, թղթային տարբերակով Տեղեկանքի ստացման համար սահմանված վճարին:
Այս առումով` առաջարկում ենք վերանայել լրացուցիչ ծառայության վճար սահմանելու հարցը:
2. Նախարարության աշխատանքի ծավալը կրճատելու, գործառույթի իրականացումը արագացնելու նպատակով առաջարկում ենք քննարկել հյուպատոսական հիմնարկներին միասնական Էլեկտրոնային կառավարման համակարգին համապատասխան հասանելիություն տալու բիզնես գործառույթը՝ որպեսզի վերջիններս ուսումնասիրեն դիմողի տվյալները և պատրաստեն դիմումի պատասխանը՝ առանց նախարարության լրացուցիչ միջնորդության:
3. Առաջարկում ենք լրացուցիչ քննարկել էլեկտրոնային եղանակով Տեղեկանքն ստանալու համար նույնականացման քարտի կիրառմամբ ստորագրվող և ներկայացվող դիմումին անձնագրի
տեսաներածական պատճենը կցելու
անհրաժեշտությունը: Հարկ է հաշվի առնել նաև, որ անհրաժեշտ տվյալները կարող են ստացվել հենց նույնականացման քարտից: Փաստորեն` էլեկտրոնային եղանակով Տեղեկանք տրամադրելու դիմումի դեպքում անձնագիր է պահանջվում, մինչդեռ դիմումը ներկայացնելու մյուս եղանակների դեպքում պահանջվում է անձը հաստատող փաստաթուղթ, այլ ոչ անպայմանորեն անձնագիր:
4. Նախագծի պարզ չէ թե ինչպե՞ս է էլեկտրոնային գրանցամատյանում պահվելու Տեղեկանքն ստացող անձի ստորագրությունը: Եթե խոսքը էլեկտրոնային դիմումների մասին է միայն, ապա առաջարկում ենք հստակեցում մտցնել` նշելով նաև, որ համակարգում պահվելու է էլեկտրոնային ստորագրության հավաստագրի հանրային բանալին:
5. Մեզ համար պարզ չէ ծնողին Տեղեկանքի համար դիմելու հատուկ իրավունք տալու տրամաբանությունը, բացառությամբ այն դեպքերի, երբ խոսքը վերաբերում է անչափահասի ծնողին: Քանի որ դիմելու իրավունք ունի հայցողի լիազորած անձը, որը կարող է լինել նաև նրա ծնողը, առաջարկում ենք դիմելու իրավունք ունեցող անձանց ցանկից հանել հայցողի ծնողին կամ հստակեցնել, որ ծնողը կարող է Տեղեկանք ստանալու համար առանց լիազորագրի դիմել, եթե հայցող զավակը ՀՀ օրենսդրության համաձայն համարվում է անչափահաս:
6. Կարծում ենք հստակ չէ ինչպիսի տրամաբանություն է դրված Տեղեկանքի վավերության ժամկետը սահմանափակելով 6 ամիս ժամկետով:
Առհասարակ
անհրաժե՞շտ է քննարկման առարկա դարձնել նաև նման փաստաթղթի վավերության ժամկետի սահմանափակման հարցը: Այս պարագայում պետք է հաշվի առնել այն փաստը, որ Տեղեկանքում նշվող տվալները ճիշտ են միայն դրա տրման պահի դրությամբ, և հետագայում կարող են փոխվել: Այդ առումով` վավերության ժամկետ նշելը կարող է թյուրըմբռնման տեղիք տալ: Տեղեկանքը պահանջած մարմինները կամ անձինք իրենք կարող են որոշել Տեղեկանքն ընդունել, թե ոչ` ելնելով դրա տրման ամսաթվից կամ հնարավորություն ունենալ ստուգել տեղեկանքի արդիականությունը համակարգում հարցում կատարելու եղանակով:

7. Կարծես, թե սահմանված չէ Տեղեկանքի տրման լրացուցիչ ժամկետ այն դեպքերի համար, երբ դիմումին կից ներկայացվող փաստաթղթերում առկա թերությունները սահմանված ժամկետում վերացվում են դիմումատուի կողմից:

	Ընդունվել է:
Ընդունվել է ի գիտություն:
Ընդունվել է:

Չի ընդունվել:

Ընդունվել է:
Չի ընդունվել:
Չի ընդունվել:
	Հայաստանի Հանրապետության կառավարության 2011 թվականի հունիսի 2-ի N 860-Ն որոշման մեջ լրացումներ կատարելու մասին» ՀՀ կառավարության որոշման նախագծից հանվել է 1-ին կետի 1) ենթակետով  նախատեսված՝ էլեկտրոնային դիմումի ներկայացման համար սահմանված վճարը:
Ներկայումս հյուպատոսական հիմնարկներին միասնական Էլեկտրոնային կառավարման համակարգին համապատասխան հասանելիություն տալու բիզնես գործառույթ տրամադրել հնարավոր չէ՝ հաշվի առնելով այն հանգամանքը, որ քաղաքացիական կացության ակտերի գրանցման համակարգը դեռևս ամբողջովին թվայնացված չէ  և հյուպատոսական հիմնարկները չեն կարող  դիմողի տվյալները ստուգել ավտոմատացման եղանակով:
Առաջիկայում համապատասխան պայմանների ապահովման դեպքում կքննարկվի հյուպատոսական հիմնարկներին վերոնշյալ գործառույթի վերապայման հնարավորության հարցը:
«Հայաստանի Հանրապետության արդարադատության նախարարության և Հայաստանի Հանրապետության դիվանագիտական ներկայացուցչությունների և հյուպատոսական հիմնարկների կողմից ընտանեկան կարգավիճակի վերաբերյալ տեղեկանք տրամադրելու կարգը հաստատելու մասին» ՀՀ կառավարության  որոշման նախագծի հավելված 2-ի 3-րդ կետից հանվել է 1-ին ենթակետը, 3-րդ ենթակետից հանվել են «հայցողի անձը հաստատող փաստաթղթի պատճեն,» բառերը:
Էլեկտրոնային գրանցամատյանում տեղեկանք ստացողի էլեկտրոնային ստորագրությունը՝ պահվելու է գրաֆիկական տարբերակով:
Նախագծի հավելված 1-ի 2-րդ կետից  հանվել է 2-րդ ենթակետը, 5-րդ ենթակետից հանվել է «հայցողի ծնողը կամ» բառերը, հավելված 2-ի-2-րդ կետից  հանվել է 2-րդ ենթակետը, 4-րդ ենթակետից հանվել է «հայցողի ծնողը կամ» բառերը:
Նախագծով նախատեսված տեղեկանքի վավերականության 6 ամսյա ժամկետը պայմանական ժամկետ է, որը պայմանավորված է այն հանգամանքով, որ հետագայում տեղեկանքը օգտագործվելու է այլ ՔԿԱԳ ակտերի գրառումներ կատարելու համար: Տեղեկանքի համար 6 ամսյա ժամկետի սահմանումը կապահովիի  առաջին հերթին տեղեկանքի հստակ վավերականությունը և դրա հիմնա վրա հետագա գրանցումներն օրենքով սահմանված կարգով իրականացնելու հնարավորությունը:

Նախագծի 10-րդ կետի համաձայն՝ եթե ներկայացված փաստաթղթերում առկա թերությունները չեն շտկվում մինչև Նախագծով հաստատված Կարգի 6-րդ կետով սահմանված ժամկետը, ապա Նախարարությունն օրենքով սահմանված կարգով ընդունում է տեղեկանքի տրամադրումը մերժելու վերաբերյալ պատճառաբանված որոշում: Համապատասխանաբար՝ Նախագծի 6-րդ կետով նախատեսվում են տեղեկանքի տրամադրման ժամկետները:

	2
	«Օրենսդրության կարգավորման ազգային կենտրոն» հիմնադրամ
2016-09-07
76/1

	1. Տեղեկանք ստանալու համար դիմելու հնարավորություն ընձեռել, նույն պայմաններով (համապատասխան ծննդյան վկայականի պատճենը և անձը հաստատող

փաստաթուղթը ներկայացնելով), ինչ-որ սւսհմանվւսծ է Նախագիծ 1-ով հայցողի ծնողի համար, նաև հայցողի քրոջ, եղբոր, զավակի համար:

2. Նախագիծ 1-ով նախատեսված տեղեկանքը հայցողի ցանկությամբ նաև օտար լեզվով տրամադրելու դեպքում՝ չգանձել ՀՀ կառավարության 2011 թվականի հունիսի 2-ի N 860-Ն որոշմամբ նախատեսված ծառայության մատուցման վճարը:


	Ընդունվել է ի գիտություն:

                   Չի ընդունվել:
	Նախագծի համաձայն՝ հայցողի կողմից տրված պարզ գրավոր լիազորագրով ցանկացած անձ կարող է դիմել Տեղեկանք ստանալու համար:
Նշված լրացուցիչ ծառայությունը նախատեսվում է տրամադրել հայցողի ցանկությամբ և հետևաբար՝ վերջինիս դիմաց նախատեսվում է համապատասխան վճար՝ հավելյալ ծառայության դիմաց:


